
Өтешқызы Г.
                                             Қазақ – қытай орталығы  ашылды.
      С.Сейфуллин атындағы  Қазақ агротехникалық университетінде Қазақ- қытай білім және ғылым орталығы ашылды .

      Орталықтың ашылу салтанатына қатысқан Қазақ агротехникалық университетінің  ректоры Айтбай Бұлашев  қазақ - қытай  білім және ғылым орталығының  дүниеге келуі  екі ел арасындағы  достық  пен ынтымақтастықтың нығаюына  себеп болатынына сенім  білдірді .

      Шынжаң  және Қазақ  агротехникалық  университеттерінің  арасындағы  ынтымақтастық  байланыстың  осыдан үш жыл бұрын  басталғанын  айта келе , Шынжаң  аграрлық  университеттерінің  ректоры  Ло  Чиуджан аталмыш  жоғары  оқу орнының  көптеген  шет ел тілдерін үйрететін  халықаралық  институтында қазақ тілінен дәрістер берілетінін , тіпті , өткен  оқу жылында Қазақ агротехникалық  университетінің 19 студентіне  арнайы білім  гранттары тағайындалғанын  атап көрсетті .
      Екі білім ордасының  арасындағы мұғалімдермен  және студенттермен өзара пікір әрі тәжірибе алмасу үрдісі  ынтымақтастық  байланыстардың  негізі қаланған күннен бастап  жүзеге  асырылып  келеді . Алдағы уақытта ауыл шаруашылығы , ветеринария және экономика мамандықтары бойынша екі дипломдық  білім беруді енгізу жоспарланып  отыр .

      Сонымен бірге бүгінгі күні қазақ  -  қытай білім және ғылым орталығында 3 деңгейлі саты бойынша барлығы 31 студент қытай тілін оқып - үйреніп жатса ал 22 студент осы уақытқа дейін өз білімдерін шындап үлгерген көрінеді.

      Биотехнология  саласында ғылыми – зерттеу жұмыстарды  жүргізуге  мүмкіндік беретін заманауи  құрылғыны С . Сейфуллин атындағы  Қазақ агротехникалық  университетіне  сыйға тартқан  қытайлық  меймандар келешекте бірегей жұмыстарға гранттар бөлуді де қарастырып  отырғандарын  жасырмады.

      Салтанатты ашылу рәсімі  барысында Шынжаң аграрлық университетінің ректоры  Ло Чиуджанға Қаз АТУ – дың «Құрметті профессоры » атағы берілді Енді екі мемлекетті ежелден байланыстырып келе жатқан мәдени , тарихи , жағрапиялық және ғылыми – технологиялық  байланыстар  осы орталықта жаңғыртылып, жаңа деңгейге көтерілетін болады.
